
	1.  ՀՀ քննչական կոմիտե
	10.06.2025

	
	01/22/199828-2025

	Դիտողություններ և առաջարկություններ առկա չեն
	

	2. ՀՀ վճռաբեկ դատարան
	11.06.2025

	
	ԵԴ/165-25

	Դիտողություններ և առաջարկություններ առկա չեն
	

	3. ՀՀ կենտրոնական բանկ
	11.06.2025

	
	15.1-07/506-25

	Դիտողություններ և առաջարկություններ առկա չեն
	

	4. ՀՀ ազգային անվտանգության ծառայություն
	17.06.2025

	
	11/784

	Դիտողություններ և առաջարկություններ առկա չեն
	

	5. ՀՀ բարձրագույն դատական խորհուրդ
	17.06.2025

	
	ԴԴ/2521-25

	Նախագծերի առնչությամբ, մասնավորապես՝ բանկային և հարակից գաղտնիք պարուկանող տեղեկատվություն ստանալու մասին դատարանի որոշման և բանկային և հարակից գաղտնիք պարուկանող տեղեկատվության տրամադրումը էլեկտրոնային հարթակ-համակարգի միջոցով իրականացնելու մասով, անհրաժեշտ ենք համարում ուշադրություն հրավիրել հետևյալ հարցերի վրա.
-արդյո՞ք էլեկտրոնային հարթակ-համակարգը ինտեգրվելու է Դատական դեպարտամենտում գործող որևէ էլեկտրոնային համակարգին, և եթե այո՝ ապա պետք է նկատի ունենալ, որ անհրաժեշտ է լինելու ինտեգրվող համակարգերը սպասարկող ընկերությունների հետ կազմակերպել հանդիպում-քննարկում ինտեգրման և ֆինանսական  հարցերը քննարկելու համար.
-էլեկտրոնային հարթակ-համակարգը Հայաստանի Հանրապետության դատարաններում ներդնելու համար արդյո՞ք օգտագործվելու են Դատական դեպարտեմենտի սերվերային համակարգիչները, թե՝ ոչ:
Ելնելով վերոգրյալից՝ տեղեկացվում է, որ Նախագծերի վերաբերյալ վերջնական դիրքորոշում հնարավոր կլինի հայտնել վերոգրյալ հարցերի հաստակեցման դեպքում: 
	Ընդունվել է գիտություն
Նախագծով նախատեսված  էլեկտրոնային հարթակ-համակարգին հասանելիություն կապահովվի նաև դատարանի համար։ 

	6. ՀՀ հակակոռուպցիոն կոմիտե
	18.06.2025

	
	Ե/5173-2025

	1.«Հայաստանի Հանրապետության քրեական դատավարության օրենսգրքում լրացումներ կատարելու մասին» ՀՀ օրենքի նախագծի (այսուհետ՝ Նախագիծ) 4-րդ հոդվածով առաջարկվում է ՀՀ քրեական դատավարության օրենսգրքի 239-րդ հոդվածը լրացնել 13․1-ին հոդվածով՝ հետևյալ բովանդակությամբ․
«13.1. Էլեկտրոնային հարթակ-համակարգի միջոցով առգրավում կատարելու դեպքում առգրավման առանձին արձանագրություն չի կազմվում, իսկ վարույթի նյութերին կցվում է առգրավման կատարման փաստը հավաստող փաստաթուղթը, որը գեներացվում է էլեկտրոնային հարթակ-համակարգի միջոցով:»։
Նշված ձևակերպումից երևում է, որ․ 
1) էլեկտրոնային հարթակ-համակարգի միջոցով առգրավում կատարելու դեպքում առգրավման առանձին արձանագրություն չի կազմվում․
2) վարույթի նյութերին կցվում է առգրավման կատարման փաստը հավաստող փաստաթուղթը, որը գեներացվում է էլեկտրոնային հարթակ-համակարգի միջոցով:
Նշվածի առնչությամբ հարկ ենք համարում նշել, որ ՀՀ քրեական դատավարության օրենսգրքի 6-րդ հոդվածի 1-ին մասի 45-րդ կետում ամրագրված է հետևյալը․ արձանագրություն՝ վարույթի հանրային մասնակցի կամ դատական նիստի քարտուղարի կազմած փաստաթուղթ, որը հավաստում է որոշակի գործողությունների կատարումը կամ այլ փաստեր։
Նշված նորմի վերլուծությունից բխում է, որ չի կարող քննչական գործողության կատարման փաստը չարձանագրվել, քանի որ քրեական վարույթի ամրագրման վերաբերյալ ՀՀ քրեական դատավարության օրենսգրքի 8-րդ հոդվածի կարգավորումը՝ մասնավորապես, իսկ նույն օրենսգրքի համակարգային կառուցվածքը և տրամաբանությունը՝ ընդհանրապես, հուշում են, որ չի կարող լինել այնպիսի քննչական գործողություն, որի արդյունքների վերաբերյալ արձանագրություն չի կազմվում։
Միաժամանակ, Նախագծով առաջարկվող կարգավորման պայմաններում հարց է առաջանում՝ երբ է համարվում քննիչի կողմից առգրավումը կատարված։ 
ՀՀ քրեական դատավարության օրենսգրքի 239-րդ հոդվածի 5-րդ մասի համաձայն՝ առգրավման որոշման մեջ նշվում են այն ենթադրյալ հանցագործության համառոտ նկարագրությունը, որի առիթով առկա է առգրավում կատարելու անհրաժեշտություն, առգրավման ենթակա օբյեկտը, առգրավում կատարելու ժամանակը և տեղը:
Նշված դրույթից բխում է, որ բանկային կամ հարակից գաղտնիք կազմող փաստաթղթերի առգրավումը դատարանի կողմից թույլատրվում է իրականացնել որոշակի ժամանակահատվածում։
Այս պայմաններում հարկ է նկատել, որ հարցի ոչ հստակ կարգավորման պայմաններում կարող են առաջանալ որոշակի խնդիրներ։ Այսպես՝ հնարավոր են իրավիճակներ, որ քննիչի կողմից էլեկտրոնային հարթակ-համակարգից առգրավման ներբեռնումը, օրինակ, ուշ իրականացվի, կամ ՀՀ կենտրոնական բանկի կողմից ուշ ներբեռնվի փաստաթուղթը էլեկտրոնային հարթակ-համակարգ։ Այս պայմաններում, եթե նշված առգրավման գործընթացը չիրականացվի դատարանի կողմից մատնանշված ժամանակահատվածում, ապա քրեադատավարական իմաստով կառաջանան որոշակի բացասական հետևանքներ, մասնավորապես՝ ապացույցների թույլատրելիության համատեքստում։
Հաշվի առնելով վերոգրյալը՝ իրավական տարաբնույթ մեկնաբանություններից խուսափելու նպատակով առաջարկում ենք Նախագծում ամրագրել դրույթ առ այն, որ առգրավումը համարվում է կատարված՝ քննիչի կողմից դրա վերաբերյալ արձանագրություն կազմելով՝ առգրավման փաստի, օրվա և ժամի ամրագրմամբ։ Նման կարգավորում նախատեսելու պարագայում քննիչն առանց տեսաձայնագրառման և միանձնյա կազմելու է առգրավում կատարելու արձանագրություն, որին կցելու է էլեկտրոնային հարթակ-համակարգից ներբեռնված բանկային գաղտնիք կազմող տեղեկությունները՝ դրանք ըստ անհրաժեշտության ամրագրելով էլեկտրոնային կրիչի վրա, ինչպես նաև կցելով էլեկտրոնային հարթակ-համակարգից արտատպվածք, որով հավաստվելու է, թե երբ են բանկային տվյալները հասանելի եղել առգրավման համար։
Միաժամանակ, առաջարկում ենք, որ էլեկտրոնային հարթակ-համակարգի շահագործման և անվտանգության կանոնները սահմանելիս նախատեսել կարգավորում առ այն, որ առգրավման ենթակա տվյալները ներբեռնելու համար հասանելի լինելու դեպքում հնարավորություն լինի համապատասխան քննիչին հաղորդագրություն (պաշտոնական էլեկտրոնային փոստին կամ բջջային հեռախոսահամարին) ուղարկելու (նման մեխանիզմով է աշխատում, օրինակ, ՀՀ կադաստրի կոմիտեն)։
	Ընդուվել է մասնակի:
Հաշվի առնելով, որ Նախագիծը միտված է կրճատելու գործընթացի իրականացման ժամկետները, ինչպես նաև բարձրացնելու գործընթացի արդյունավետությունը՝ գտնում ենք, որ արձանագրություն կազմելը կրկնակի աշխատանք է, քանի որ հարթակ համակարգի կողմից ավտոմատ գեներացվելու է արձանագրությանը հստակ փոխարինող փաստաթուղթ: Այդ փաստաթղթում հստակ արտացոլվելու են բոլոր այն վավերապայմանները, որոնք ՀՀ քրեական դատավարության օրենսգրքով առաջադրվում են քննչական գործողության արձանագրությանը։ Քննարկվող մասով Նախագծում կատարվել է համապատասխան փոփոխություն:
Առգրավման ենթակա տվյալները ներբեռնելու համար հասանելի լինելու փաստի մասին  համակարգում քննիչին (պաշտոնական էլեկտրոնային փոստին կամ բջջային հեռախոսահամարին) ծանուցում ուղարկելու հնարավորություն կնախատեսվի։

	2․ Անդրադարձ կատարելով ՀՀ քրեական դատավարության օրենսգրքի 239-րդ հոդվածի 5-րդ մասում նշված այն կարգավորմանը, համաձայն որի՝ առգրավման որոշման մեջ, ի թիվս այլնի, նշվում է առգրավման տեղը, հարկ է նկատել, որ հաշվի առնելով այն հանգամանքը, որ Նախագծով առաջարկվող էլեկտրոնային հարթակ-համակարգը իրենից ներկայացնում է «միջավայր» կամ IT լեզվով ասված՝ միջերես (Interface)՝ առաջարկում ենք «տեղ» բառից հետո փակագծերում նշել նաև «միջավայր» բառը։
Փաթեթում ընդգրկված մյուս նախագծերի վերաբերյալ դիտողություններ և առաջարկություններ առկա չեն։
	Ընդունվել է:

	7.  ՀՀ մարդու իրավունքների պաշտպանի գրասենյակ
	18.06.2025

	
	01/13.2/2889-2025

	«Հայաստանի Հանրապետության քրեական դատավարության օրենսգրքում լրացումներ կատարելու մասին» օրենքի նախագծով նախատեսվում է էլեկտրոնային հարթակ-համակարգի ստեղծում, որի միջոցով պետք է իրականացվի բանկային գաղտնիք հանդիսացող փաստաթղթերի փոխանցումը և առգրավումը։
Նախագծի 2-րդ հոդվածով նախատեսվում է, որ բանկային կամ հարակից գաղտնիք կազմող տեղեկությունների փոխանցման Էլեկտրոնային հարթակ-համակարգի շահագործման և անվտանգության կանոնները սահմանվում են ՀՀ արդարադատության նախարարության և Կենտրոնական բանկի համատեղ իրավական ակտով։
Վերոնշյալի առնչությամբ, հարկ է նկատել, որ «Բանկային գաղտնիքի մասին» ՀՀ օրենքի 1-ին հոդվածը սահմանում է, որ բանկային գաղտնիք կազմող տեղեկությունները, այդ տեղեկությունների հրապարակման, պահպանման և տրամադրման իրավական հիմքերը և կարգը, բանկային գաղտնիքի շուրջ ծագող հարաբերությունների մասնակիցների իրավունքները և պարտականությունները, ինչպես նաև սույն օրենքի  պահանջները խախտելու համար պատասխանատվությունը սահմանվում է սույն օրենքով:
Վերոնշյալի համատեքստում հարկ է նկատել, բանկային գաղտնիքի վերաբերյալ գործող իրավակարգավորումներով սահմանվում է, որ բանկային գաղտնիք կազմող տեղեկությունների պահպանման և տրամադրման կարգը սահմանվում է օրենքով, մինչդեռ նախագծային իրավակարգավորումներով նախատեսվում են, ի թիվս այլնի, բանկային գաղնտիք կազմող տեղեկության փոխանցման էլեկտրոնային հարթակ-համակարգի շահագործման ու անվտանգության կանոնների նախատեսում ՀՀ նախարարության և Կենտրոնական բանկի կողմից սահմանված համատեղ իրավական ակտով։ 
Նշվածի պայմաններում հարց է առաջանում, թե արդյոք նշված ակտում ներառվող անվտանգության կանոններն ու շահագործման կանոնները չեն ներառում բանկային գաղտնիք կազմող տեղեկությունների պահպանման ու տրամադրման կանոններ և նման պայմաններում ինչ բովանդակություն է ունենալու համատեղ իրավական ակտը բանկային գաղտնիքի անվտանգության կանոնների ու շահագործման առնչությամբ, եթե չի պարունակելու գաղտնիք կազմող տեղեկությունների տրամադրման ու պահպանման կանոններ։ 
Հիմք ընդունելով վերոգրյալը գտնում ենք, որ նախագծի քննարկվող կարգավորումը վերը ներկայացված հարցադրումների լույսի ներքո, ինչպես նաև անձի՝ բանկային գաղտնիքի օրենքով նախատեսված կարգով պաշտպանված լինելու տեսանկյունից խնդրահարույց է։
	Չի ընդունվել:
«Բանկային գաղտնիքի մասին» օրենքով արդեն իսկ նախատեսված են հիմքեր՝ բանկային գաղտնիք կազմող տեղեկատվությունը իրավապահ մարմիններին տրամադրելու համար։ Նախագծով նախատեսվում է այդ տեղեկությունների ստացման ևս մեկ՝ նոր եղանակի ներդրում, որը կապահովվի գործընթացի՝ ավելի սեղմ ժամկետներում իրականացումը։ Համապատասխան փոփոխություններ կատարվում են նաև «Բանկային գաղտնիքի մասին» ՀՀ օրենքում։  Էլեկտրոնային հարթակ-համակարգի շահագործման և անվտանգության կանոնները, ի թիվս այլնի, սահմանելու են համակարգից օգտվելու կանոնները, օգտատերերի պարտականությունները։

	8. ՀՀ Ֆինանսների նախարարություն
	20.06.2025

	
	01/11-4/13664-2025

	Նախագծերով առաջարկվում է բանկային և հարակից գաղտնիք պարուկանող տեղեկատվություն ստանալու մասին դատարանի որոշման հիման վրա տեղեկատվության տրամադրումը իրականացնել էլեկտրոնային հարթակ-համակարգի միջոցով, որի շահագործման և անվտանգության կանոնները սահմանվելու են ՀՀ արդարադատության նախարարության և Կենտրոնական բանկի համատեղ իրավական ակտով։ 
Նախագծերին կից ներկայացված հիմնավորման համաձայն՝ նախագծերի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների ավելացումներ կամ նվազեցումներ չեն նախատեսվում: Այս առումով հարկ ենք համարում նշել, որ էլեկտրոնային հարթակ-համակարգի ստեղծման և հետագա սպասարկման համար, ենթադրվում է, որ անհրաժեշտ կլինեն համապատասխան ֆինանսական միջոցներ, ուստի առաջարկում ենք հիմնավորմամբ նշել՝ ում և ինչ միջոցների հաշվին են իրականացվելու նշված աշխատանքները:
	Ընդունվել է:

	9.  ՀՀ ներքին գործերի նախարարություն
	20.06.2025

	
	43/6/160036-25

	Դիտողություններ և առաջարկություններ առկա չեն
	

	10.  ՀՀ գլխավոր դատախազություն 
	24.06.2025

	
	02//13748-2025

	1. «Հայաստանի Հանրապետության քրեական դատավարության օրենսգրքում լրացումներ կատարելու մասին» ՀՀ օրենքի նախագծով (այսուհետ՝ Նախագիծ) նախատեսվում է ներդնել ՀՀ արդարադատության նախարարության և Կենտրոնական բանկի կողմից համատեղ սահմանված չափանիշներին բավարարող էլեկտրոնային փաստաթղթաշրջանառության համակարգ: 
Միևնույն ժամանակ, Նախագծի 4-րդ հոդվածով ՀՀ քրեական դատավարության օրենսգրքի 239-րդ հոդվածում լրացվող 13-րդ մասով նախատեսվում է, որ եթե բանկային կամ հարակից գաղտնիք կազմող փաստաթղթերի առգրավումը կատարվում է էլեկտրոնային հարթակ-համակարգի միջոցով, ապա առգրավման որոշումն անձին, որի մոտ կատարվում է առգրավումը, հանձնվում է էլեկտրոնային հարթակ-համակարգի միջոցով, իսկ առգրավման ենթակա փաստաթղթերը ներկայացվում են այդ համակարգի միջոցով: Լրացվող 13.1-րդ մասի համաձայն՝ էլեկտրոնային հարթակ-համակարգի միջոցով առգրավում կատարելու դեպքում առգրավման առանձին արձանագրություն չի կազմվում, իսկ վարույթի նյութերին կցվում է առգրավման կատարման փաստը հավաստող փաստաթուղթը, որը գեներացվում է էլեկտրոնային հարթակ-համակարգի միջոցով:
Նախագծով լրացվող 13-րդ մասի բովանդակությունից, ինչպես նաև նախագծերի փաթեթի հիմնավորումից բխում է, որ բանկային կամ հարակից գաղտնիք կազմող փաստաթղթերի առգրավումը ոչ բոլոր դեպքերում է կատարվելու էլեկտրոնային հարթակ-համակարգի միջոցով, սակայն, միաժամանակ պարզ չէ՝ ինչ չափանիշների հիման վրա է որոշվելու՝ որ դեպքում առգրավումը պետք է կատարվի նշված համակարգի միջոցով, որ դեպքում՝ ոչ:
	Ընդունվել է ի գիտություն:
Համաձայն Նախագծի կարգավորումների՝ տեղեկությունների առգրավումը իրականացվելու է նաև հարթակ-համակարգի միջոցով, իսկ այն դեպքերում, երբ օրինակ տեխնիկական խնդիրների պատճառով հնարավոր չի լինի հարթակ-համակարգի միջոցով առգրավում իրականացնել, առգրավումը կիրականացվի օրենսդրությամբ սահմանված՝ գործող կարգավորումների շրջանակում։

	2.  Հաշվի առնելով, որ «Ապօրինի ծագում ունեցող գույքի բռնագանձման մասին» օրենքը ևս նախատեսում է բանկային գաղտնիք կազմող տեղեկատվության ստացման կարգը, և ստացումն ամբողջությամբ փաստաթղթային կարգով է իրականացվում, ինչն էականորեն խոչընդոտում է ուսումնասիրության իրականացման ժամկետի պահպանմանը: Իրավասու մարմինը, ուղարկելով համապատասխան դատական ակտի քաղվածքը, սահմանում է տասնօրյա ժամկետ, սակայն այն գրեթե միշտ չի պահպանվում: Հիմք ընդունելով այն հանգամանքը, որ ապօրինի ծագում ունեցող գույքի բռնագանձման վարույթի շրջանակներում ստացված բանկային գաղտնիք կազմող տեղեկատվությունը ծավալուն է և ունի էական նշանակություն եկամուտ-ծախս հարաբերակցությունը որոշելու հարցում՝ դրա սեղմ ժամկետում ստացումն առավել քան կարևոր է և վճռորոշ: Ուստի, առաջարկում ենք էլեկտրոային հարթակ-համակարգից օգտվելու օրենսդրական հնարավորություն նախատեսել նաև ապօրինի ծագում ունեցող գույքի բռնագանձման վարույթի շրջանակներում:
	Ընդունվել է:

	3. Միևնույն ժամանակ, նկատի ունենալով, որ քրեական գործերի մինչդատական վարույթի էլեկտրոնային կառավարման՝ e-criminal case համակարգը միտված է քրեական գործերի մինչդատական վարույթի ընթացքում գեներացվող տեղեկատվության ինտեգրումն ու պետական մարմինների կողմից արդյունավետ օգտագործումն ապահովելուն՝ գտնում ենք, որ անհրաժեշտ է քննարկման առարկա դարձնել նախագծերի փաթեթով նախատեսվող էլեկտրոնային համակարգը վերջինիս համակցելու հնարավորության հարցը:
	Չի ընդունվել:
Այս փուլում հնարավոր չէ իրականացնել, ուստի առաջարկում ենք այն քննարկել համակարգի գործարկումից հետո։

	4. Առաջարկվում է կազմակերպել աշխատանքային քննարկում օրենքների նախագծերի դրույթները լրամշակելու և հստակցնելու նպատակով:
	Ընդունվել է:


	                           11. Վարչապետի աշխատակազմ
	26.08.2025թ.

	1. «Քրեական դատավարության օրենսգրքում (այսուհետ՝ Օրենսգիրք) լրացումներ կատարելու մասին» օրենքի նախագծի 4-րդ հոդվածով առաջարկվում է ներդնել բանկային կամ հարակից գաղտնիք կազմող տեղեկությունների փոխանցման Էլեկտրոնային հարթակ-համակարգ՝ նախատեսելով, որ նշված համակարգի միջոցով առգրավում կատարելու դեպքում առգրավման առանձին արձանագրություն չի կազմվում, իսկ վարույթի նյութերին կցվում է առգրավման կատարման փաստը հավաստող փաստաթուղթը: Գտնում ենք, որ հավելյալ կարգավորման անհրաժեշտություն ունի այն հարցը, թե առգրավման կատարման փաստը հավաստող փաստաթուղթը ինչ բովանդակություն է ունենալու: Նշվածը կարևոր է քրեական վարույթի շրջանակներում այդ փաստաթղթի օրինականությունը գնահատելու համար:


	Ընդունվել է մասնակի:
Հարկ է նշել, որ «Քրեական դատավարության օրենսգրում լրացումներ կատարելու մասին» ՀՀ օրենքի նախագծի (այսուհետ նաև՝ Նախագիծ) 4-րդ հոդվածով առաջարկվում է ՀՀ քրեական դատավարության օրենսգրքի (այսուհետ նաև՝ Օրենսգիրք) 239-րդ հոդվածի 5-րդ մասը շարադրել հետևյալ խմբագրությամբ․«5. Առգրավման որոշման մեջ նշվում են այն ենթադրյալ հանցագործության համառոտ նկարագրությունը, որի առիթով առկա է առգրավում կատարելու անհրաժեշտություն, առգրավման ենթակա օբյեկտը, առգրավում կատարելու ժամանակը և տեղը (միջավայրը)»: Էլեկտրոնային հարթակ-համակարգի միջոցով առգրավում կատարելու դեպքում առգրավման արձաագրության փոխարեն գեներացվելու է դրան փոխարինող փաստաթուղթ: Այդ փաստաթղթում հստակ արտացոլվելու են բոլոր այն վավերապայմանները, որոնք ՀՀ քրեական դատավարության օրենսգրքով առաջադրվում են քննչական գործողության արձանագրությանը։ Քննարկվող մասով Նախագծում կատարվել է համապատասխան փոփոխություն (հստակեցում):

	2.  Որպես տեխնիկական խնդիր հարկ ենք համարում նշել, որ «Բանկային գաղտնիքի մասին» օրենքում փոփոխություն կատարելու մասին» օրենքի նախագծի 1-ին հոդվածով նախատեսվում է, որ բանկը պարտավոր է դատարանի որոշումը ստանալուց հետո երկու բանկային օրվա ընթացքում վարույթն իրականացնող մարմնին կամ նրա կողմից լիազորված անձին տրամադրել տվյալ որոշմամբ պահանջվող տեղեկությունները և փաստաթղթերը (…)։ Մինչդեռ, նույն հոդվածի 1-ին մասով խոսվում է բանկային գաղտնիք կազմող տեղեկությունները քրեական հետապնդում իրականացնող մարմիններին տրամադրելու մասին: Նույնատիպ խնդիր առկա է նաև «Ապահովագրության և ապահովագրական գործունեության մասին» օրենքում փոփոխություններ կատարելու մասին» և «Կուտակային կենսաթոշակների մասին» օրենքում փոփոխություններ կատարելու մասին» օրենքների նախագծերում:
	                               Ընդունվել է: 
«Քրեական հետապնդում իրականացնող մարմիններին» բառերը փոխարինվել է «վարույթն իրականացնող մարմնին» բառերով։

